
Sheria ya uchaguzi, 
vyama vya siasa  
kufanyiwa mapitio

Naibu Katibu Mkuu wa Wizara ya Fedha na Mipango 
(Sera), Lawrence Mafuru, akigonga kengele  kama 
ishara ya kuorodheshwa rasmi ‘NMB Jasiri’ kwenye 
Soko la Hisa la Dar es Salaam (DSE), jana. Wengine 
ni  Ofisa Mtendaji Mkuu wa DSE,  Moremi Marwa 
(kushoto),  Ofisa Mtendaji Mkuu wa Benki hiyo, 
Ruth Zaipuna (wapili kushoto) na  Ofisa Mtendaji 
Mkuu wa  Mamlaka ya Masoko ya Mitaji na Dhama-
na (CMSA),  Nicodemus Mkama. PICHA: MPIGAPICHA 
WETU

Mabaki ya gari la Polisi aina ya Toyota Land-
cruiser namba PT 3798, baada ya kugongana na 
lori aina ya Scania, yenye namba T.691 DBQ, ka-
tika Kijiji cha Ibada, barabara ya Geita-Sengere-
ma, mkoani Geita juzi. PICHA: MPIGAPICHA WETU

Rais Samia 
avunja ukimya

Sheria ya uchaguzi, vyama 
vya siasa kufanyiwa mapitio

Na Gwamaka Alipipi, DODOMA

SERIKALI imeiagiza Tume ya Kurekebisha She-
ria kuipitia Sheria ya Vyama vya Siasa na Sheria ya 
Uchaguzi, baada ya kuwapo kwa malalamiko kutoka 
kwa wabunge.

Wabunge kadhaa wamelalamika kwamba   haim-
tendei haki mwanamke katika medani za siasa.

Maelekezo hayo yalitolewa   jana bungeni na 
Waziri wa Katiba na Sheria, Dk. Damas Ndumba-
ro, wakati akijibu hoja za wabunge waliochangia 
makadirio ya mapato na matumizi ya wizara yake 
kwa mwaka 2022/23.

Dk. Ndumbaro alisema: “Nimewasikia wabunge 
hususani Neema Lugangira akieleza kwamba she-
ria hizi mbili hazimtendei haki mwanamke ka-
tika uwanja wa siasa. Tumesikia na tumeuchukua 
ushauri wako kwa uzito mkubwa. Naomba nichuk-
ue fursa hii kuiagiza Tume ya Kurekebisha Sheria 
kuanzia kesho (leo), kuanza kuzifanyia kazi sheria 
hizi mbili kwa kuwashirikisha wadau wote waki-
wamo wabunge wanawake ili tujue wapi kuna tatizo 
turekebishe.”

Mbunge wa Viti Maalum (CCM), Neema Lugangira, 
alisema: “Nampongeza Rais Samia Suluhu Hassan 
kwa kuleta usawa wa kijinsia katika siasa, nasema 
hivi kwa sababu ndani ya mwaka mmoja wa uongozi 
wake ameunda kikosi kazi cha Taifa ambacho kime-
pewa jukumu la kupokea maoni na ushauri juu ya 
hali ya demokrasia ya vyama vya siasa hapa nchini.”

Lugangira alisema kwa mujibu wa Ripoti ya Uch-
aguzi Mkuu ya mwaka 2015, kati ya wagombea 11,933 
waliogombea nafasi mbalimbali kuanzia ngazi ya 
urais, ubunge na udiwani  asilimia 7.5 walikuwa ni 
wanawake.

Alisema pia takwimu za Tume ya Taifa ya Uchagu-
zi (NEC) zinaonyesha kuwa  asilimia kubwa ya wa-
nawake wanaopitishwa  na vyama vyao kugombea 
nafasi mbalimbali  za uchaguzi huwa wanakuwa na 
nafasi kubwa za kushinda uchaguzi.

“Kwa mfano mwaka 1995 CCM ilikuwa na wagom-
bea wanawake saba na wote walipita, mwaka 2000 
ilikuwa na wagombea wanawake 13 ambao wote 
walishinda. Mwaka 2005 ilikuwa na wagombea wa-
nawake 19 na kati ya hao 17 walishinda. Mwaka 2010 
walikuwa na wagombea wanawake 24, kati ya hao 
wagombea 19 walishinda.

“Mwaka 2015 walikuwa na wagombea wanawake 
24 na kati ya hao 18 walishinda. CHADEMA waliku-
wa na wagombea wanawake 13 na kati ya hao sita 
walishinda.”

Lugangira alisema hali hiyo inadhihirisha kwam-
ba wanawake wana uwezo mkubwa wa kushinda 
kwenye uchaguzi endapo watateuliwa kugombea.

Lugangira alisema Sheria ya Vyama vya Siasa ya 
mwaka 1992 iliyofanyiwa marekebisho   mwaka 
2019, imeeleza umuhimu wa vyama vya siasa kujali 
masuala ya jinsia wanapoteua wagombea kwa ajili 
ya uchaguzi na pia uchaguzi ndani ya vyama.

“Licha ya Sheria ya Vyama vya Siasa kuweka maz-
ingira wezeshi bado matakwa haya yamekuwa ni 
magumu kutekelezeka. Kwa hiyo ili tufikie dhamira 
ya Rais Samia kuwa na usawa kijinsia katia siasa 
yapo mambo ya msingi yanayopaswa kufanyika,” 
alisema Lugangira.

Hivyo, alishauri   kwenye Sheria ya Vyama vya 
Siasa kuwekwe takwa la sheria ambalo litakitaka 
kila chama cha siasa kiwe na sera ya jinsia, pamoja 
na vyama vya siasa kuweka kiwango cha kadhaa 
cha wagombea watakaoteuliwa na vyama vya siasa 
wawe wanawake.

Pia, alishauri katika mapato wanayopata vyama 
vya siasa kupitia ruzuku, kutengwe kiasi fulani 
cha fedha kitakachowainua na kuwajengea uwezo 
wanawake. Kadhalika, Lugangira alisema katika 
uchaguzi hususani wakati wa kampeni kunatokea 
matukio mengi ya ukatili wa kijinsia dhidi ya wan-
wake ikiwamo matusi ya kufedhehesha.

Hivyo, alishauri   katika Sheria ya Uchaguzi ku-
wekwe wazi adhabu zitakazotolewa kutakapoku-
wapo  udhalilishaji wa kijinsia dhidi ya wanawake .

Rais wa 
Zanzibar na 
Mwenyekiti 
wa Baraza la 
Mapinduzi, 
Dk. Hussein 
Ali Mwinyi, 
akisalimiana 
na Balozi 
wa Tanzania 
nchini Mala-
wi, Humphrey 
Polepole, al-
ipofika Ikulu, 
jijini Zanzibar 
jana, kwa 
mazungumzo 
na kujitambu-
lisha. PICHA: 
IKULU

Samia avunja ukimya fedha Royal Tour
Na Waandishi Wetu, HAI

RAIS Samia Suluhu Hassan, 
amewaziba midomo wanaozun-
gumza pembeni kuhusu filamu in-
ayotangaza vivutio wa utalii nchini, 
maarufu kama The Royal Tour, 
kuhusu fedha zilizotumika kuiten-
geneza.

Amesema za kuandaa mpaka ku-
kamilisha filamu hiyo zimetokana 
na michango ya wafanyabiashara 
mbalimbali ndani ya sekta ya utalii 
na walio nje ya sekta hiyo. 

Rais Samia aliyasema hayo jana, 
wakati akizungumza na wananchi 
wa Kata ya KIA, katika wilaya ya Hai 
mkoani Kilimanjaro, alipokuwa nji-
ani kwenda jijini Arusha, kuzindua 
filamu hiyo. 

Kutokana na mafanikio yaliyo-
patikana baada ya filamu hiyo, Rais 
Samia, amewashukuru wafanyabi-
ashara hao kwa imani yao hiyo ya 
kuwezesha kufanya jambo kama 
hilo.

 “Na fedha zote tulizotumia kuten-

geneza filamu hii na gharama ny-
ingine zote zimetokana na michan-
go ya wafanyabiashara mbalimbali 
ndani ya sekta ya utalii na walio nje 
ya sekta ya utalii. Kwa hiyo tuna-
washukuru sana kwa imani yao hii 
la kutuwezesha kuweza kufanya 
jambo kama hili ambalo tumeweza 
kufanya,” alisema. 

Rais Samia Suluhu Hassan pia 
alisema idadi ya watalii wa kimataifa 
wanaokuja nchini Tanzania, im-
eongezeka kutoka 600,000 hadi 
zaidi ya 900,000 sawa na asilimia 
48.6 kwa mwaka jana.

Alisema kutokana na ugonjwa wa 
UVIKO-19, sekta ya utalii ilianguka na 
awali watalii waliokuwa wanakuja 
kutalii nchini hawakuzidi 600,000.

“Baada ya kuzindua filamu hii 
huko nchini Marekani, tunatarajia 
wataongezeka zaidi ya mara mbili ya 
sasa,”alisema

Akiwa KIA, alisema katika sekta 
hiyo mwaka jana, fedha zinazotoka-
na na sekta ya utalii zimeongezeka 
kufikia Dola za Marekani milioni 

10,254 sawa na asilimia 76, kutoka Dola milioni 714 
kwa mwaka 2020.

Pia alisema katika ziara nchini humo, kuna kun-
di la watumishi wa serikali lilijimega na kwenda 
kufanya mkutano na Meya wa Mji wa Dallas, na 
walikubaliana kuanzisha undugu na miji ya Tan-
zania, ukiwamo Jiji la Arusha, Dar es Salaam na 
Dodoma.

“Meya wa Mji wa Dallas Marekani, alitueleza 
wataangalia uwezekano wa kuwa na ndege zitaka-
zotoka huko hadi Tanzania kuleta watalii,” alisema 
na kuongeza kuwa  katika safari hiyo, walitembe-
lea Taasisi ya Utafiti ya SC Johnson, inayofanya 
utafiti kwenye mbu na wadudu mbalimbali.

Alisema wamekubaliana taasisi hiyo, itaten-
geneza na kukarabati kituo cha Ifakara, kituo cha 
Tanga na kufanya kazi na NIMR.

“Kwa Tanzania taasisi hii inafanya kazi na vituo 
vya Ifakara na kituo cha Tanga pamoja na NIMR, 
na watatengeneza na kukarabati vituo hivyo katika 
maeneo yote matatu,” alisema.

Rais Samia alisema akiwa nchini Marekani ali-
kutana na wafanyabiashara mbalimbali na walitia 
saini mikataba ya kuwekeza Tanzania yenye tham-
ani ya Sh. trilioni 11.7.

Alisema wawekezaji hao wakija   kuwekeza 
nchini anatarajia zaidi ya ajira 300,000 zitapa-
tikana hivyo aliagiza wahusika kuhakikisha wa-
nawapokea vizuri, wawahudumie kwa haraka na 
wasiwasumbue ili waweze kuwekeza miradi ili-
yokusudiwa.

YALIYOJIFICHA
  Rais Samia alisema wakati wakirekodi filamu 

hiyo, walibaini baadhi ya mambo ambayo Wa-
tanzania hawayafahamu ikiwamo ghala kubwa la 
meno ya tembo na pembe za ndovu za faru am-
bazo zilikamatwa zikivushwa kwenda nje ya nchi.

Aliyasema hayo jana jijini Arusha, wakati akizin-
dua Filamu ya The Royal Tour, iliyotengenezwa 
nchini Marekani.

“Katika filamu hii, moja ya mambo ambayo 
tumeona tuwaonyeshe Watanzania kwa kuwa wa-
likuwa hawafahamu ni ghala kubwa la meno ya 
Tembo na pembe za ndovu za Faru tulizokamatwa 
zilikuwa zikivushwa kwenda nje ya nchi.

“Tumeona tuwaonye Watanzania jinsi tunavy-
oteketeza wanyama na Ulimwengu uone namna 
biashara hii kuwa siyo nzuri kwa kuwa inamaliza 
wanyama.

“Katika filamu hii baada ya kubaini meno hayo  
na pembe hizo za ndovu za Faru, Piter aliniuliza 
kuwa tutakwenda kuzifanyia  nini na mimi nilim-
weleza kuwa hatuwezi kuziuza bali tunataka kui-
onyesha dunia namna biashara hii inavyomaliza 
wanyama na siyo nzuri,” alisema.

Alisema baada ya kuonyeshwa kwa filamu hiyo, 
katika miji miwili ya Marekani ukiwamo wa New 
York, aliporejea nchini alipokea salamu zaidi ya 
3,000 kutoka maeneo mbalimbali duniani.

nImeandikwa na Allan Issack, Cynthia 
Mwilolezi na Godfrey Mushi (ARUSHA)

Polisi, mahabusi wafa ajalini

Shekhe wa msikiti wa Khoja Shia Ishnashri Jamaat ya nchini Marekani, Sheikh Syed Ali 
Raza Rizvi (katikati), akiangalia zawadi ya Tasbihi,  baada ya kukabidhiwa na  Mwe-
nyekiti wa Bodi ya Wakurugenzi wa kampuni ya Gf Truks & Equipments Ltd, Mehboob 
Karmali (kulia), wakati wa hafla ya futari iliyoandaliwa na kampuni hiyo, jijini Dar es 
Salaam juzi. Kushoto ni Mkurugenzi wa kampuni ya Rent Machine Ltd, Alli Jawad Kar-
mal. PICHA: MPIGAPICHA WETU

Na Joctan Ngelly, GEITA

ASKARI polisi wawili na mahabusi 
wawili wamefariki dunia na wengine 
wanne kujeruhiwa baada ya gari waliloku-
wa wakisafiria kugongana na roli katika 
kijiji cha Ibada, barabara ya Geita - Senger-
ema  mkoani hapa. 

Kamanda wa Polisi Mkoa wa Geita, Hen-
ry Mwaibambe, alisema jana kuwa tukio 
hilo lilitokea juzi majira 10:30 jioni.

Mwaibambe aliwataja waliyofariki du-
nia kuwa ni askari polisi idara ya upele-
lezi  Koplo Mussa na Konstebo Faraja wote 
wa mkoa wa Mwanza. Aliwataja wengine 
kuwa ni Twaha Said  na Tesha Luiza am-
bao walikuwa watuhumiwa wa makosa 
mbalimbali yakiwamo ya mauaji na ugaidi.

Alisema gari namba za usajili T.691 DBQ 
aina ya Scania lori lililokuwa na tela lenye 
namba za usajili T.865 mali ya kampuni ya 
Nyanza Botling, likitokea Mwanza, liligon-
gana na gari namba PT 3798 Toyota Land-
cruiser, mali ya Jeshi la Polisi Tanzania.

Pia aliwataja waliojeruhiwa katika ajali 
hiyo kuwa ni Inspekta Msaidizi wa Polisi  
Baraka Apila na Konstebo Berison Sanga 
wote askari polisi wa Mwanza, Moranja 
Katemi (52) dereva wa gari la kampuni ya 
Nyanza Bottling na mkazi wa Igoma mkoa-
ni Mwanza na Paulo Charles (30) mfan-
yakazi wa gari hilo la kampuni ya Nyanza 
Bottling mkoani Mwanza. 

Alisema watuhumiwa hao walikuwa 
wanakabiliwa na kesi ya jinai kwa madai 
ya makosa ya kujihusisha na vitendo vya 
kigaidi na mauaji. Aidha, Kamanda Mwai-
bambe alitaja    chanzo cha ajali hiyo ni 
gari  lenye namba za usajili TP. 3798 Toy-
ota Landcruise ambalo lilikatika ‘sterling 
rod na kuhama kutoka upande wake na 
kwenda upande mwingine. Baada ya ku-
hama liligongana na Scania likiwa na tela.

Alisema majeruhi wanaendelea na mat-
ibabu katika Hospitali ya Rufani ya Mkoa 
wa Geita na  miili ya marehemu ilipelek-
wa kuhifadhiwa katika Hospitali ya Rufani 
ya kanda ya Bugando mkoani Mwanza.

Mwanafunzi chuo kikuu afa
kwa kuangukiwa na  jiwe
Na Christina Haule, MOROGORO

MWANAFUNZI wa Chuo Kikuu Mzumbe, 
Nicas Lubangu (22), amefariki dunia baada 
ya jiwe kutoka katika maporomoko ya 
Mlima Uluguru kuporomoka na kumpiga 
kichwani walipokuwa wakifanya utalii.

Kamanda wa Polisi Mkoa wa Morogoro, 
Kamishna Msaidizi Mwandamizi (SACP)  
Fortunatus Musilim, alisema jana kuwa  
tukio hilo lilitokea Jumanne wiki hii majira 
ya saa 6:00 mchana katika maporomoko 
ya Mlima wa Uluguru kwenye kijiji cha 
Lagure, manispaa ya Morogoro. 

Alisema mwanafunzi huyo wa shahada 
ya pili ya usimamizi wa biashara katika 
Chuo Kikuu Mzumbe, akiwa na wenzake 
12, walikwenda kutembelea maeneo ya 
maporomoko kwa ajili ya utalii. 

Kamanda Musilim alisema akiwa ana-
piga picha, jiwe liliporomoka kutoka mlim-
ani na kumpiga kichwani sehemu ya sikio 
upande wa kushoto na kumsababishia 
jeraha. Musilim alisema kutokana na jera-
ha hilo, wanachuo wenzake walimchukua 
na kumpeleka hospitalini kwa matibabu 
lakini wakiwa njiani, alifariki dunia na 
kwamba mwili wake unafanyiwa uchun-
guzi kabla ya mazishi.

Kutokana na tukio hilo, Kamanda ali-
itaka jamii kuchukua tahadhari za kiusala-
ma  wanapokwenda kufanya utalii katika 
maporomoko hayo. 

Katika hatua nyingine, polisi mkoani 
hapa wanawashikilia watu sita akiwamo 
mtoto wa miaka 11 kwa tuhuma za kujihusi-
sha na uhalifu ikiwamo wizi wa  majumba-
ni wa simu kwa kutumia bajaji na pikipiki.

Kamanda Musilim alisema watuhumiwa 
hao wamekamatwa kwenye oparesheni na 
misako mbalimbali inayoendelea iliyoanza 
mwezi huu na kwamba watano kati yao 
walikamatwa kwa kujihusisha na wizi 
wa simu na bajaji mbili ambazo pia zime-
kamatwa. 

Alisema mtoto huyo,  mkazi wa barabara 
ya Mazimbu na mwanafunzi wa dasasa la 
tano (shule inahifadhiwa) anashikiliwa na 
polisi   kwa tuhuma za kutumiwa na wa-
halifu kufanya wizi majumbani.

Kamanda Musilim alisema mtoto huyo 
amekuwa akitumiwa na wahalifu kum-
wingiza ndani ya nyumba na kukamilisha 
wizi kwa kuchukua vitu mbalimbali.

Alisema polisi wanaendelea kumhoji 
mtoto huyo ambaye anaonyesha ushiriki-
ano wa kutosha kukamata mtandao mzi-
ma anaoshirikiana nao.



Ijumaa Aprili 29, 20224

HABARI Kitaifa

Maombi umeme 
sasa kidijitali
Na Joseph Mwendapole

SHIRIKA la Umeme Tanzania (TA-
NESCO), limefanya maboresho makub-
wa kwenye eneo la kuunganishia hu-
duma ya umeme kwa wateja.

Hayo yalisemwa jana na Mkurugenzi 
Mtendaji wa Shirika hilo, Maharage 
Chande, wakati wa kikao na wadau 
mbalimbali wa umeme ambapo pia al-
itoa mrejesho wa utekelezaji uboreshaji 
wa huduma ya umeme nchini.

“Mwezi wa nne mwanzoni TANESCO 
ilizindua mfumo wa Nikonekti ambao 
ni mfumo rahisi wa kuomba umeme 
kidijitali pasipo kumlazimu mteja kufika 
ofisini mfumo unaokwenda vizuri sana 
na utasaidia wananchi wengi ,” alisema 
Chande. 

Aliongeza kuwa miongoni mwa 
malengo ya menejimenti ya TANESCO 
ni kuona huduma zinaboreka kwa vi-
wango vya kimataifa na zinakidhi haja 
za watanzania.

Alitaja eneo lingine la  huduma kwa 
wateja lililoboreshwa kuwa ni kuan-
zishwa kwa kituo cha miito ya simu cha 
kisasa ambacho kinaweza kurekodi ma-
zungumzo kati ya mteja na mhudumu 
wa Shirika hilo hivyo kuongeza ufanisi.

Alisisitiza kuwa katika kuimarisha 
upatikanaji wa huduma ya umeme, 
TANESCO kwenye ununuzi wa nguzo 
itazingatia ubora lakini pia  itawapa ki-
paumbele watanzania.

Aidha, alisema TANESCO imejipanga 
kutumia nguzo za zege kwa mtandao 
wa umeme wa Kilovolti 11, 33 na 66 na 
kutumia nguzo za miti kwenye mtandao 
wa umeme mdogo.

“Hiyo ni katika kuweka uwiano wa 
gharama na huduma kwa wateja lakini 
pia tutazingatia uwekaji wa nguzo za 
zege kwenye maeneo hatarishi, maeneo 
yenye maji maji na mbuga za wanyama,” 
alisema Maharage.

Kuhusu mradi wa kimkakati wa kufua 
umeme kwa maji wa bwawa la Julius Ny-
erere alisema mradi huo ni wa nne kwa 
ukubwa Barani Afrika na kwamba kabla 
la mradi huo bwawa kubwa nchini lili-
kuwa ni Kidatu linalozalisha Megawati 
200.

Alisema bwawa la Julius Nyerere ni 
sawa na mabwawa kumi ya kidatu.

Aliongeza kuwa mradi wa Julius Ny-
erere umegawanyika katika maeneo 
nane ambayo ni ujenzi wa tuta kuu, jen-
go la kuendeshea mitambo, kingo za ku-
zuia maji, njia za kupitisha maji kupele-
ka kwenye mitambo, daraja la kudumu, 
barabara na nyumba za wafanyakazi.

Kwa upande wake, Naibu Mkurugenzi 
Mtendaji Usambazaji na Huduma kwa 
Wateja, Mhandisi Athanasius Nangali 
alisema mikoa 13 kutoka Kanda za 
Mashariki, Kusini na Nyanda za Juu Kusi-
ni imeanza kutumia kituo cha miito ya 
simu.  “Wastani wa simu 2,500 kwa siku 
zinapokelewa katika kituo hiki ambapo 
asilimia 97 zinapokelewa na asilimia 
tatu haziingii, malengo yetu ni kufikia 
asilimia 100 ya simu zote kujibiwa,” 
alisema.

Mkutano huo ni moja ya malengo 
ya kimkakati ambayo TANESCO imeji-
wekea katika kuhakikisha inakutana na 
wadau wake mbalimbali kwa nyakati 
tofauti kwa nia    ya kuwapa taarifa na 
majibu ya changamoto zinazolikabili 
shirika hilo.

Na Maulid Mmbaga

MKUU wa Jeshi la Polisi, In-
spekta Jenerali (IGP) Simon 
Sirro, amewaagiza makaman-
da wa jeshi hilo kuwa na ripoti 
itakayowezesha kuwafuatilia 
kwa ukaribu wanakoishi wa-
naotoka gerezani.

IGP Sirro alitoa agizo hilo 
jana jijini Arusha zikiwa ni siku 
chache baada ya Rais Samia 
Suluhu Hassan, kutoa msama-
ha wa vifungo kwa wafungwa 

3,826 wakati wa maadhimisho 
ya miaka 58 ya Muungano 
Jumanne. Akizungumza na 
maofisa waandamizi wa jeshi 
hilo, Sirro aliwataka wafung-
wa watakaopata msamaha 
wafuate sheria, kanuni na tara-
tibu za nchi kwa kutojihusisha 
tena na vitendo vya kihalifu.

Aliwakumbusha kuwa Rais 
Samia amewaachia kwa nia 
njema wafungwa waliokaa 
muda mrefu gerezani na wal-
iokidhi vigezo hivyo wasisaba-
bishe matatizo.

“Nitoe angalizo na onyo 
kwa wale wanaotoka gerezani, 
mnapotoka wananchi wa-
nawaangalia mnafanya nini, na 
mnaporudia kufanya makosa 
mnakuwa ni kero kwa Watan-
zania na wakishawachoka 
mwisho wa siku wanaamua ku-
chukua sheria mkononi.

“Kama umetoka gerezani 
kwa msamaha muwe watulivu 
na mfanye kazi kwa mujibu wa 
sheria, lakini niwape angalizo 
endapo mtajihusisha na ma-
tendo ya kihalifu Jeshi la Polisi 

hatutakuwa na muhali na mtu 
wa namna hiyo, kazi yetu ni 
kusimamia sheria tutakush-
uhulikia tu,” alisisitiza.

IGP Sirro alitoa angalizo 
kwao kuwa watambue kwam-
ba jeshi lina taarifa zao na lin-
awafuatilia, na watakapofanya 
matukio ya uvunjifu wa sheria 
watashuhulikiwa kwa mujibu 
wa sheria. Pia alitoa angalizo 
kwa wazazi wasilalamike pale 
watoto au familia zao zitaka-
porudishwa gerezani kwa ku-
sumbua watu baada ya kupata 

Sirro aagiza wanaotoka
magerezani kufuatiliwa

Mhariri wa Habari 
wa gazeti la 
Nipashe, Sanula 
Athanas (kushoto), 
akipokea zawadi 
kwa niaba ya 
Mshindi wa Jumla 
wa Tuzo za Mam-
laka ya Dawa na 
Vifaa Tiba (TMDA) 
Mwaka 2022, 
Grace Mwakalinga, 
kutoka kwa Mku-
rugenzi Mkuu wa 
TMDA, Dk. Adam 
Fimbo, jijini Mbeya 
juzi, kwa ajili ya 
waandishi wa 
habari walioandika 
habari zinazohusu 
masuala yanayosi-
mamiwa na mam-
laka hiyo. PICHA: 
MPIGAPICHA WETU

Mashahidi 20, vielelezo  vitatu Jamhuri 
kujenga ushahidi kesi dhidi ya Zumaridi
Na Richard  Ma-
kore,  MWANZA

MASHAHIDI 20 wanatarajia 
kutoa ushahidi katika Mahaka-
ma ya Hakimu Mkazi Mkoa wa 
Mwanza  dhidi ya Diana Bun-
dala, maarufu kama Mfalme Zu-
maridi Mungu Chini ya Jua, na 
wenzake wanane.

Wakili wa Jamhuri, Emma-
nuel Luvinga, alidai jana katika 
Mahakama ya Hakimu Mkazi 
Mkoani Mwanza kuwa mbali 
na mashahidi hao, wanatarajia 
kuwasilisha vielelelzo vitatu 
ikiwamo amri ya Mahakama 
ya Mwanzo ya Mkuyuni iliyo-
tolewa kwa ajili ya kumfuata 
mtoto wa mshtakiwa namba 
sita aliyekuwa nyumbani kwa 
Zumaridi. 

Upande wa Jamhuri, jana 
uliwasomea maelezo ya awali 
washtakiwa hao tisa katika kesi 
inayowakabili ya shambulio la 
askari polisi, kuzuia ofisa wa 
umma kutimiza majukumu 
yake.

Maelezo ya awali ya washtak-
iwa katika kesi hiyo, yalisomwa 
na Wakili Mwandamizi wa 

Serikali,    Emmanuel Luv-
inga, mbele ya Hakimu Mka-
zi    Mfawidhi Monica Ndi-
yokobora. 

Luvinga alidai kuwa Februari 
23, mwaka huu,  katika eneo la 
Buhongwa wilayani Nyamaga-
na, Mwanza, washtakiwa  kwa 
pamoja walimshambulia askari 
James Mgaya katika sehemu 
mbalimbali  za mwili na kum-
zuia ofisa wa umma kutekeleza 
majukumu yake.

Alidai kuwa siku ya tukio, 
askari huyo pamoja na Ofisa 
Ustawi wa Jamii,    Christina 
Mwisongo, walifika nyumbani 
kwa mshtakiwa Bundala kwa 
ajili ya kuchukua mtoto wa Ali 
Abas Shabani ambaye ni mzazi 
mwenzake na    mshtakiwa 
namba sita katika kesi hiyo.

Hata hivyo, Wakili Luvinga 
alidai kuwa washtakiwa hao 
walianza kuwashambulia aki-
wamo askari Mgaya na kumzuia 
kutimiza majukumu yake kama 
alivyoagizwa na Mahakama ya 
Mwanzo ya Mkuyuni wilayani 
Nyamagana mkoani Mwanza.

Katika  hatua nyingine kati-
ka kesi hiyo wafuasi watano wa 

mchungaji huyo wamegoma 
kudhaminiwa licha ya kuwa 
dhamana zao zipo wazi mpaka 
jana.

Mpaka jana walikuwa wame-
baki washtakiwa watano ma-
habusu kati ya 91 waliokataa 
kudhaminiwa siku ya kwanza 
Machi 3, mwaka huu walipofik-
ishwa mahakamani hapo.

Wafuasi hao watano am-
bao dhamana zao mpaka jana 
zilikuwa wazi, wameendelea 
kushikilia msimamo wao wa 
kutokubali kudhaminiwa kwa 
madai kwamba wako tayari 
kufa na mfalme wao mahabusu 
katika Gereza Kuu la Butimba.

Siku ya kwanza, wafuasi 91 
walikataa kudhaminiwa lakini 
kadri walivyokuwa wakipele-
kwa mahakamani, idadi hiyo 
ilizidi kupungua na hadi jana 
walibaki watano ambao bado 
wameshikilia msimamo wao.

Machi 31, mwaka huu, wafua-
si hao walikuwa wamebaki 
saba, lakini jana wawili wali-
geuka na kukubali dhamana.

Zumaridi anakabiliwa na 
kesi ya kusafirisha binadamu 
ambayo haina dhamana na 

kumfanya abaki mahabusu 
Butimba katika kipindi chote 
tangu mwishoni mwa  Febru-
ari alipokamatwa pamoja na 
wafuasi wake. Kwa mara ya 
kwanza, Machi 3, ,mwaka huu, 
wafuasi  92 pamoja na Zumari-
di walifikishwa katika Mahaka-
ma ya Hakimu Mkazi  Mkoa wa 
Mwanza na kusomewa mashta-
ka matatu.

Mashtaka hayo ni pamoja 
na kumshambulia polisi, ku-
zuia polisi    kufanya kazi yao 
na kusafirisha binadamu am-
balo linamkabili Zumaridi peke 
yake.

 Washtakiwa hao walifik-
ishwa mahakamani Machi 3, 
mwaka huu ikiwa ni takribani 
siku saba tangu walipokamat-
wa nyumbani kwa Zumaridi 
eneo la Buhongwa jijini Mwan-
za.

Zumaridi ambaye ana wafua-
si wengi katika kanisa lake jijini 
Mwanza, jana  alionekana ma-
hakamani hapo akiwa na fura-
ha na hakujifunika uso wake 
kama ilivyokuwa mwezi ulio-
pita alipofikishwa akiwa ameji-
funika  ‘gubigubi’ kwa kitenge.

Wapewa mchongo fursa elimu India 
Na Romana Mallya

WATANZANIA hususani vijana, 
wametakiwa kuchangamkia fursa 
ya kusoma India yenye teknolojia 
za kisasa zinazoweza kuzalisha 
wataalam  watakaosaidia serikali 
na sekta binafsi kukua kiuchumi.

Ushauri huo ulitolewa jana jijini 
Dar es Salaam katika hafla iliyoan-
daliwa na Balozi wa India nchini 
Tanzania, Binaya Pradhan, iliyo-
kutanisha mtandao wa wanafunzi 
waliosoma huko, taasisi za elimu 
zinazotoa mafunzo pamoja na zile 
zinazosaidia wanafunzi kusoma 
nje. Aprili 18, 2018, India ilizindua 
programu ijulikanayo ‘Study in 
India’ ambayo inatoa zaidi ya kozi 
2,600 katika maeneo ya akili ban-
dia, uhandisi, famasia, sayansi ya 
siasa kwenye vyuo vyake vikubwa 
zaidi ya 150.

Kwa siku mbili kuanzia juzi 
ubalozi huo uliandaa maonyesho 
ya elimu jijini Dar es Salaam kwa 
lengo la kuangalia fursa za elimu 
na kuweza kuziomba.

Makamu Mkuu wa Chuo 
Kikuu Huria cha Tanza-
nia  (OUT),  Prof.  Elifas Bisanda, 
ambaye alikuwa mgeni rasmi kati-
ka hafla hiyo, alisema India ni taifa 
kubwa na teknolojia yao imekua 
kwa sababu wameikuza elimu yao 
ya juu kwa viwango vikubwa.

“Wana ubora wa elimu, ubora 
wa elimu unautizama kwa namna 

gani? Unawaangalia wahitimu 
namna wanavyoweza kuingia na 
kufaa katika mazingira yao kazi, 
elimu haina maana kama inaku-
fanya tu uwe na karatasi lakini 
kichwani huna kitu,” alisema.

Prof. Bisanda alisema elimu 
ya nchi hiyo imekuzwa na utafiti 
umefanyika mpaka wakapata 
mada ambazo zimewasaidia kue-
ndeleza sayansi na teknolojia yao.

“Nchi ya India ilikuwa na njaa, 
hivyo ilikuwa vigumu kuzungum-
zia elimu wakati watu wana njaa. 
Cha kwanza walitibu njaa, kwa 
sasa India inatoa chakula nje ya 
mipaka, wanajilisha. Teknolojia 
yao ya kilimo ipo juu,” alisema.

Prof. Bisanda alisema kwa 
upande wa teknolojia ya habari 
na mawasiliano (TEHAMA) nchi 
hiyo ndiyo inayoendesha dunia 
kwa sababu wataalam wengi wa 
TEHAMA wanatoka huko.

Jambo lingine alisema elimu ya 
India ni stahimilivu ambayo kila 
mtu anaweza kumudu kulipa ikil-
inganishwa na nchi nyingine.

Mhadhiri Msaidizi wa Chuo Ki-
kuu cha Dar es Salaam, Ibrahim 
Mwasubira, ambaye ni miongoni 
mwa wanafunzi waliowahi ku-
soma India na kuhitimu mwaka 
2019, alisema alijifunza wanavy-
oendesha mambo yao ya kielimu.

Alisema yako baadhi ya mas-
omo walikuwa wakisoma la-
kini walikuwa hawaingii darasani 

kuyafanyia mtihani.
“Nilifurahia sera zao wana kitu 

kinaitwa solar city ‘mji wa ni-
shati ya jua’ ambao wana lengo 
la kutengeneza umeme ambao 
utaendesha karibu jiji zima lenye 
watu wasiopungua milioni 60 kwa 
kutumia nishati ya jua.

“Ukileta kwetu Tanzania 
tayari tuna nishati ya jua kubwa 
tunaweza kufanya vitu vikubwa na 
kuepuka kukatika kwa umeme,” 
alisema. Alisema mafunzo hayo 
yamemwezesha kufanya utafiti 
mbalimbali na kuzichapisha kwe-
nye majarida ya kimataifa na kwa 
sasa anaufanya unaojikita katika 
kupunguza nishati za umeme kwa 
kutumia joto la kawaida kuende-
sha majokofu majumbani.

Aliwashauri Watanzania hasa 
vijana kuchangamikia fursa ya 
nafasi za kwenda kusoma India 
zinapotoka  ili nchi iendelee ku-
zalisha wataalam wengi zaidi ka-
tika maeneo mbalimbali watakao-
saidia kuinua uchumi.

Balozi Pradhan alisema kwa 
miaka mingi wanafunzi wengi wa 
Tanzania wamekuwa wakiichagua 
India kwenda kusoma.

“Haya ni matokeo  ya ushiriki-
ano mzuri uliopo kati ya Tanzania 
na India hususan katika elimu. 
Mfumo wa elimu wa India unatoa 
fursa kwa yoyote anayetaka kuso-
ma kwa sababu gharama zake ni 
himilivu,” alisema.

Mahakama kuanza kupokea maoni 
mwezi Mei ya wafungwa, mahabusu
Na Augusta Njoji, DODOMA

KUANZIA mwezi Mei, mwaka 
huu, mahakama itaanza utara-
tibu maalum wa kupokea maoni 
kwa wafungwa na mahabusu 
kwa kutumia mfumo wa dodoso 
kuhusu mwenendo wa utoaji 
haki.

Akizungumza jana na waandi-
shi wa habari kuhusu muende-
lezo wa huduma kwenye kituo 
cha kupokea maoni ya wateja 
wa mahakama, Mtendaji Mkuu 
wa Mahakama, Prof. Elisante 
Ole Gabriel, alisema uamuzi 
huo wameufikia baada ya kuona 
umuhimu wa makundi hayo 
kuyapa fursa ya kupokea maoni 
yao kwa kuwa ni vigumu wao 
kupiga simu ama kutuma barua 
pepe.

Alisema kituo hicho sio 
mbadala wa rufani bali ni cha 
kiutawala ikiwa ni kumulika 
mnyororo wa utoaji haki nchini.

“Mara nyingi tunategemea 
kwamba wale ambao ni wafung-
wa pengine wasiwe na njia ra-
hisi ya kupiga simu au kutembe-
lea kituo       hiki kwa hiyo sasa 
tumewasiliana na Katibu wa 
Wizara ya              Mambo   ya 
Ndani  na utaratibu unafanywa 
haraka iwezekanavyo ili kuanzia 
mwezi ujao tutakuwa na utarat-

ibu maalum tumetengeneza do-
doso zuri lenye maswali 10 am-
balo litakuwa linapelekwa kule 
mahabusu na kwa wafungwa ili 
kupata nafasi ya kutoa mreje-
sho,” alisema.

Alisema kuwa kituo kinatoa 
huduma tano ikiwamo suala la 
mirathi na talaka.

Alisema kituo hicho kina wa-
tumishi wabobezi wa kuwapatia 
huduma sahihi na ushauri kadiri 
itakavyohitajika.

“Kituo kinatoa huduma kama 
kuuliza jambo lolote linalohusu 
upatikanaji wa huduma za kima-
hakama ikiwepo suala la mirathi 
na talaka, kupokea mrejesho wa 
jinsi huduma zetu zinavyokidhi 
matarajio ya mteja malalamiko 
kuhusu jambo mahsusi ambalo 
kiutawala mteja hajaridhika 
nalo na angependa kufahamu 
utaratibu wa kulishughulikia,” 
alisema.

“Kutoa taarifa ya vitendo vyo-
vyote vinavyoashiria ukiukwaji 
wa kimaadili katika mnyororo 
wa utoaji huduma ndani ya ma-
hakama.”

Alisema mpango huo sio 
mbadala wa rufani wala njia ya 
kupingana na maamuzi halali ya 
kisheria bali ni kuhakikisha haki 
inatendeka kwa uwazi na mteja 
anaridhika.

HIVI karibuni Rais Samia Suluhu Hassan, alikutana na Watanzania 
wanaoishi Marekani na kutoa ujumbe ambao unawagusa wote wa-
naoishi nje ya nchi na waliokosa haki mbalimbali, lakini sasa kilio 
chao kimesikika isipokuwa uraia pacha.

Haya yanakuja baada ya taarifa ya serikali ya Oktoba mwaka jana, 
ambayo ilisema inakamilisha mchakato wa kupitia maoni ya diaspo-
ra, kuhusu kupewa hadhi maalum itakayowawezesha kushiriki masu-
ala mbalimbali ya maendeleo nchini.

Rais Samia alisema Watanzania hao watapata hadhi maalum am-
bayo itahusisha haki nyingine za msingi ikiwamo haki ya kupata ar-
dhi, mirathi na kuwa na mstari wao katika kiwanja cha ndege.

Alisema Sera ya Diaspora itakapokamilika itasambazwa nchi zote 
ili waboreshe kwa kadri wanavyotaka, lakini aliwapa tahadhari kuwa 
sio kila watakachopendekeza kitakubalika.

Aidha, alisema serikali inatengeneza mtandao wa kidijitali kwa 
ajili ya kuwasajili Watanzania waishio nje ya nchi ili kutatua tatizo la 
kutojulikana idadi yao ubalozini, huku akieleza kuwa wanatambua 
mchango wao kwenye maendeleo ya nchi.

Tunaipongeza serikali kwa hatua hii kwa kuwa inakwenda kusaidia 
nchi kwa kuwa tunaamini Watanzania hao wanakuwa na fedha au wa-
naona fursa ambazo wanaweza kuziendeleza nchini mwao ambazo 
zitasaidia nchi kupata mapato, kuajiri wengine na kukuza maendeleo.

Ombi kubwa la diaspora ni kupata uraia pacha ambalo liliibuka 
wakati wa Bunge Maalum la Katiba ikiwa ni hoja kutoka kwa Watan-
zania hao na ipo kwenye Rasimu ya Katiba ya Tume ya Marekebisho 
ya Katiba, iliyotengenezwa na Tume ya Mabadiliko ya Katiba chini ya 
uenyekiti wa Jaji Joseph Warioba.

Taarifa ya mwaka jana ya serikali ilieleza kuwa Watanzania waishio 
nje ya nchi ni zaidi ya milioni mbili ambao walisaini waraka maalum 
wapate haki ya kupiga kura kwa kuwa walizaliwa nchini hivyo wana-
paswa kuwa na haki hiyo, lakini imekosa nguvu baada ya kupata uraia 
wa nchi nyingine ambako walikwenda kimasomo au kutafuta maisha.

Tunaamini kila Mtanzania anayeishi nje ya nchi atatumia vyema 
nafasi hiyo kuboresha sera hiyo ili kusiwe na atakayeachwa nyuma na 
kuwa na malalamiko kuwa kilichopitishwa hakikuwa jumuishi.

Baada ya kukamilika kwa sera hiyo Watanzania hao watatumia vy-
ema nafasi ya hadhi maalum kuwekeza nyumbani kwa manufaa yao 
ya sasa na baadaye, huku wakitoa ajira kwa wenzao.

Tunaamini zipo fursa nyingi za kuleta nchini, lakini walishindwa 
kutokana na kukosekana utaratibu maalum hasa wa umiliki wa 
uwekezaji watakaoufanya, sera hiyo itakapokamilika itasaidia kuleta 
mabadiliko makubwa kwa manufaa ya pande zote.

Lakini ni muhimu kwa serikali kuangalia upya suala la uraia pacha, 
kujifunza kwa nchi nyingine ambazo zimeruhusu suala hilo, faida wa-
nazopata na hasara, kwa kuwa mtu anapokuwa na uhakika wa uraia 
maana yake anawekeza kwa moyo wote.

Pia, ni muhimu kuendelea kuhamasisha Watanzania walioko nje 
kuona umuhimu wa kuwekeza nchini kwa kuwaondolea vikwazo 
vinavyosababisha washindwe kurudi nyumbani kuwekeza kwenye 
viwanda, biashara na kampuni kwa kuhamisha maarifa kutoka nchi 
zilizoendelea na kuyaleta nchini kwa faida ya watu wake.

Tunaamini huenda wapo Watanzania wanaoishi nje hawajui wa-
naweza kuwekeza au kuna vikwazo vimeondolewa ili wanapopata 
fursa wailete nchini kwa manufaa yao, familia zao na taifa kwa ujumla.

Wapo walioenda kwenye nchi hizo kwa masomo na kuamua kuba-
ki huko, walioenda kwenye mikutano na makongamano, lakini wapo 
waliozaliwa huko kwa kuwa wazazi walikuwa masomoni, lakini wao 
wana asili ya Tanzania, kwa kuzaliwa huko kwa mujibu wa sheria zetu 
sio raia, wanapaswa kufuata taratibu za kuomba kupata uraia.

SUALA la usafi lina maana kub-
wa na inatakiwa jamii ielewe 
nini mantiki yake kwa undani na 
uelewa wa kina.

Usafi unapofanyika ipasavyo, 
ni wazi jamii inakuwa salama na 
kinyume chake, jamii hiyo in-
aweza kupata madhara, kwani 
inajulikana vyema aina ya shida 
inayoiangukia jamii husika.

Suala la usafi wa mazingira, li-
nalenga katika mbinu za kuzuia 
kupanuka maradhi hasa kwa 
kupitia majitaka na uchafu kama 
vile kinyesi, jamii inabaki na maji 
aina zote safi na salama.

Maji yanapokuwa machafu na 
yanapatikana katika mazingira  
yetu, ni wazi bakteria zinazotoka-
na na mazingira machafu yenye 
taka yanatuingiza katika maeneo  
hatarishi na kutusababishia mad-
hara pasipo kutarajia .

Pia, uchafu wa  kinyesi cha 
binadamu, hata cha wanyama, 
taka ngumu, maji machafu, taka 
za viwandani, shambani, nazo 
si salama hata kidogo kwa uhai 
wake binadamu. 

Hapo ndipo inapojenga hoja 
ya haja ya udhibiti wa maji taka 
na kinyesi, kwa sababu kuna 
viini vinavyosabisha magonjwa 
ya binadamu katika vitu hivyo 
na kusababisha maambukizo ku-
toka kwa mtu mmoja kumuendea 
mwingine.

Usafi ukiwa ni njia ya kuzuia 
maradhi, namna ya kuufaniki-
sha huwa ni kwa kuengua hatari 
yake ambayo ni uchafu. Njia inay-
otumika ni kwa ufumbuzi halisi, 
kama vile utiririshaji majitaka na 
tiba ya maji machafu kwa dawa. 

Teknolojia rahisi kama ya ku-
tumia vyoo, au matendo ya usafi 
binafsi, ikiwamo kuosha mikono 
kwa sabuni inaweeza kuleta maji-
bu sahihi.

Usafi wa mazingira kama una-
vyoelezwa kwa ujumla wake na 
Shirika la Afya Duniani (WHO), 

Biashara kwenye mazingira safi 
ni heri, Mabibo sokoni muamke

 Muungwana Lazima Nilonge

Diaspora waondolewe 
vikwazo kuwekeza nchini

Usafi wa 
mazingira 
kama una-
vyoelezwa 
kwa ujumla 
wake na 
Shirika la 
Afya Duni-
ani (WHO), 
unahusu 
utoaji vifaa 
na huduma 
ya usalama 
wa mkojo 
na kinyesi 
cha bin-
adamu, 
kunusuru 
athari zake.

Na Yasmine 
Protace

unahusu utoaji vifaa na hu-
duma ya usalama wa mkojo na 
kinyesi cha binadamu, kunu-
suru athari zake.

Mapungufu katika matendo 
ya usafi mbalimbali na wa 
mazingira, ndiyo sababu kuu 
ya maradhi kuibuka kwa wingi 
duniani kote. 

Hapo inazaa hoja kwamba 
uboreshaji mazingira una 
manufaa makubwa kwa afya ya 
wote katika kaya na jamii kwa 
ujumla.

Pia, kunahusika mbinu ya 
kudumisha ratiba ya usafi, kwa 
matendo  kama ya ukusanyaji 
taka ngumu na maji machafu.

Sasa kwa kutumia nadharia 
hiyo, nawarejea hawa wafanya-
biashara walio nje na ndani ya 
Soko la Mabibo maarufu Soko 
la Ndizi, jijini Dar es Salaam, 
namna wanavyopanga bidhaa 
zao chini, katika mazingira 
machafu hata kwa kuangalia 
yanakiuka wazi kanuni za usafi.

Kuna baadhi yao wamewe-
ka  bidhaa wanazouza kwenye 
matope, huku wengine nao 
wakiuza katika maeneo jirani 
kabisa na maji machafu, am-
bayo yanajulikana vyema katika 
afya ndio wakala wa maradhi.

Sasa kama hao wafanyabi-
ashara wanashindwa kufanya 
biashara katika maeneo rafiki, 
wajue bayana wanafanya ma-
kosa kwa watumiaji bidhaa zao. 
Wanatakiwa kujali afya za walaji 
na sio tu kuwaza kupokea tu ku-
toka wa wanunuzi.

Hivi sasa mvua zinaendelea 
katika sehemu nyingi za nchi,  
huu uchafu umechukua na-
fasi kubwa sehemu hiyo ya bi-
ashara. Hakuna ubishi kwamba 
kuna kila aina ya haja watu hao 
watengenezewe miundombinu 
sahihi, ili waweze kufanya bi-
ashara katika maeneo yaliyo na 
usafi.

Na Agusta Njoji, DODOMA

W
IZARA ya Mambo ya Nda-
ni ya Nchi imesema raia  
6,000 kutoka Burundi 
wanaoishi katika Jimbo la 

Ulyakulu wamekamilisha mchakato wa 
maombi ya uraia , huku hatua za uamuzi 
zikiwa mbioni kukamilika. 

Aidha, imeeleza kuwa watu  hao wa-
likuwa watoto wa wakimbizi wa Bu-
rundi 162,156 waliopewa uraia mwaka 
2009/10.

Naibu Waziri wa Wizara hiyo, Ju-
manne Sagini, alitoa taarifa hiyo  bun-
geni jana alipokuwa akijibu swali la 
Mbunge wa Ulyankhulu CCM), Rehema 
Migila.

Katika swali lake, Mbunge huyo aliho-
ji, ni lini serikali itakalimilisha mchakato 
wa kuwapatia uraia,  raia wapatao 6,000 
kutoka Burundi, ambao wamekamilisha 
mchakato wa maombi ya uraia katika 
Jimbo la Ulyakulu.

Sagini alisema watu hao pamoja 
na watoto wapatao 6,620 waliozali-
wa baada ya wazazi wao kuwasilisha 
maombi ya uraia, waliwasilisha maombi 
ya uraia Serikalini.

Alibainisha kuwa watu hao walikamil-
isha kujaza ipasavyo fomu za maombi ya 
uraia na kuziwasilisha serikalini. 

Aliongeza kuwa maombi yao yalifany-
iwa kazi, na kwamba yapo katika hatua 
za uamuzi, na kwamba  yatakapofanyi-
ka, watajulishwa hatma ya maombi yao.

Warundi 6,000  
wakamilisha 
mchakato wa 
maombi ya uraia

Halmshauri mbili 
zanufaishwa  
bil. 4/- za GGM
Na Mwandishi Wetu

Halmashauri mbili za mkoa wa Geita 
zimelipwa zaidi ya Shilingi bilioni 4 na 
Kampuni ya Geita Gold Mining Limited 
(GGM) kwa mwezi Julai 2021hadi Mchi 
mwaka huu.

Halmashauri zilizonufaika kwa fedha 
hizo ni   za Geita Mji na Geita Wilaya ya 
Geita  kwa kipindi hicho, zikiwa ni  jiti-
hada za kampuni hiyo kutimiza wajibu 
wake wa kulipa kodi na tozo mbalim-
bali kwa serikali.

Kampuni hiyo imefafanua kwam-
ba   malipo hayo ni tozo za huduma 
ambazo zinalipwa kwa   halmashauri 
husika.

Akizungumzia malipo hayo kwa hal-
mashauri husika, Makamu wa Rais wa 
AngloGold Ashanti – GGML anayeshu-
ghulikia nchi za Tanzania na Ghana, 
Simon Shayo, alisema kampuni hiyo 
inatambua na kuthamini umuhimu 
wa kulipa kodi na tozo mbalimbali 
kwa serikali ikiwamo tozo ya huduma 
kwa kuwa mapato hayo yanaiwezesha 
serikali katika kuwaletea maendeleo 
wananchi.

“Mchango huu unaonesha dhahiri 
jinsi kampuni yetu ilivyo mstari wa 
mbele katika kulipa kodi na tozo mbali 
mbali kwa ajili ya maendeleo ya wa-
nanchi wa Geita ikiwa pia ni mwitikio 
wetu wa kutii na kutekeleza sheria za 
nchi ya Tanzania,” alisema Shayo.

“Mbali na kodi na tozo mbalimbali zi-
nazolipwa moja kwa moja kwa serikali 
kuu na halmashauri zetu, Kampuni ya 
GGML inao mpango mahususi wa ku-
changia maendeleo ya jamii kupitia ut-

aratibu wa kurudisha kwa jamii, yaani 
Corporate Social Responsibility (CSR).

Kampuni imejikita katika kusaidia 
jamii kwa kuboresha miundombinu na 
huduma hususan katika nyanja za afya, 
elimu, maji na barabara. Kampuni pia 
inao mpango wa kusaidia kukuza fursa 
za kiuchumi kwa wafanyabiashara wa-
zawa ambapo kampuni hiyo imetumia 
jumla ya Sh bilioni 863 katika manunu-
zi ya bidhaa na huduma kutoka kwa 
kampuni za kitanzania ambapo jumla 
ya Sh bilioni 69 zimetumika mjini Geita 
kwa kipindi cha mwaka 2021,” alisema 
Shayo.

Aidha, alisema katika kuendeleza 
biashara za Kitanzania kwenye mnyor-
oro wa thamani ndani ya mgodi, GGML 
imeshirikiana na Baraza la Taifa la 
Uwezeshaji Wananchi Kiuchumi 

(NEEC) na kuwajengea uwezo wafan-
yabiashara zaidi ya 500 kutoka Geita 
kwa kuwapatia mafunzo na ujuzi mbal-
imbali ili waweze kushindana vyema 
na wafanyabiashara wengine wa Kitan-
zania katika mchakato wa manunuzi.

“Lakini pia tunafarijika kwa kuwa 
serikali na wadau wetu wengine wa-
natambua mchango huu ambapo 
mapema mwaka huu, GGML iliibuka 
mshindi wa jumla katika kampuni zina-
zofanya vizuri kwenye sekta ya madini 
nchini Tanzania kwa mwaka wa fedha 
2020/2021 baada ya kunyakua tuzo ka-
tika vipengele vya uwajibikaji wa kam-
puni kwa jamii,  mazingira, usalama, 
mlipaji bora wa mapato (kodi) na uen-
delezaji wazawa, ikiwa ni mara ya pili 
mfululizo” alisema Shayo.

Mwongozo waja kufuatilia miradi 2022/23
Na Augusta Njoji, DODOMA

S
ERIKALI imeandaa mwongozo wa 
ufuatiliaji na tathmini ya miradi na 
programu za maendeleo unaoainisha 
majukumu ya kila mdau kwenye usi-

mamizi wa miradi ambao utaanza kutumika 
mwaka wa Fedha 2022/23.

Aidha, inakusudia hivi karibuni kuwa na 
mfumo wa ufuatiliaji na tathmini utakaoon-
doa fikra za nadharia kwenda kwenye viten-
do halisia.

Waziri Mkuu, Kassim Majaliwa, alitoa kauli 
hiyo jana alipokuwa akifungua Kongamano la 
kwanza la kitaifa la wiki ya ufuatiliaji na tath-
mini lililoandaliwa na Umoja wa Tathmini 
nchini (TanEA) kwa kushirikiana na Ofisi ya 
Rais, Menejimenti ya Utumishi na Utawala 
Bora.Alisema tayari umesambazwa kwenye 
Wizara, Halmashauri na taasisi zote za serikali 
na utaanza kutumika kwa mwaka huo.

“Mwongozo huo umeainisha umuhimu wa 
kushirikisha wananchi katika hatua zote za 
utekelezaji wa miradi inayotekelezwa kwenye 
maeneo yao na lengo hapa ni kufanya serikali 
kutumia mwongozo huo kuongeza uelewa, 
umiliki, uwajibikaji na thamani ya miradi in-
ayotekelezwa ifahamike kwa wananchi kwe-
nye maeneo yao,”alisema. 

 “Taasisi zote za umma zihakikishe zi-
naandaa mipango ya ufuatiliaji na tathmini ya 
miradi na program za maendeleo.”

Majaliwa aliagiza Taasisi simamizi za seri-
kali zinazohusika na masuala ya ufuatiliaji na 
tathmini kutafuta namna bora ya kuimarisha 
zaidi masuala hayo nchini.

Kuhusu mfumo wa ufuatiliaji, alisema ni vy-
ema nchi kuwa na mfumo huo unaotoa fursa 
ya kushirikisha wananchi na wadau wengine 
ili kuongeza uwajibikaji katika utekelezaji wa 
majukumu ya serikali na sekta binafsi.

Awali, alibainisha kuwa ili kufikia malengo 
yaliyokusudiwa ya Mpango wa tatu wa taifa 
wa maendeleo wa miaka mitano kuanzia 
mwaka 2021/22 unaoishia mwaka 2025/26, 
masuala ya ufuatiliaji na tathmini yanapaswa 

kupewa kipaumbele ikiwamo kupima utend-
aji wa serikali.

“Lengo kuu la kufikia malengo tarajiwa 
ni kutumia rasilimali zilizopo lakini pia kwa 
ufanisi ili kufanya tathmini ya thamani ya fed-
ha za umma zinazotumika kwenye utekelezaji 
wa miradi,”alisema.

Alisema bila kuwapo usimamizi na ufuatil-
iaji madhubuti itakuwa ni vigumu sana kwa 
nchi kuelewa ilipo na hasa kwenye utekelezaji 
wa mipango yote.

“Tunaungana na nchi nyingine duniani ka-
tika kuimarisha mifumo ya ufuatiliaji na tath-
mini…tuna uhaba wa wataalamu wabobezi 
katika ufuatiliaji na tathmini hivyo kongama-
no hili linaakisi maono ya Rais Samia Suluhu 
Hassan kuhusu kuimarisha tasnia ya ufuatil-
iaji na tathmini,”alisema.

“Bado tuna changamoto ya udhaifu katika 
matumizi taarifa sahihi tunazo zipata baada 
ya kufanya tathmini hii inatokana na kuwa tu-
likuwa hatujajipanga vizuri katika zoezi hili.”

Alisema na vitengo vitakavyoundwa lazima 
kufanyike upekuzi wa kupata watu watakao 
kaa katika maeneo mbalimbali ili kupata ura-
tibu.

Naye, Waziri wa Nchi, Ofisi ya Rais, Mene-
jimenti ya Utumishi wa Umma na Utawala 
Bora, Jenista Mhagama alisema Ofisi yake 
imeanza kubaini na kukusanya mifumo na 
taarifa ili kuwa na taarifa sahihi na kwa wakati 
ambazo zitasaidia kufanya maamuzi ya kis-
era na kimkakati. Alisema kongamano hilo 
litawasaidia kuwashauri na kutoa msukumo 
zaidi kwenye kuhakikisha wanakuwa na timu 
ambayo itawasaidia kufanya kazi ya ufuatiliaji 
na tathmini kwa karibu zaidi.

Awali, Mwenyekiti wa Bodi ya TanEA, Prof. 
Deus Ngaruko, alisema kuna matatizo kadhaa 
kwenye ufuatiliaji na tathmini nchini ikiwamo 
kukosa uhitaji na utumiaji wa taarifa za ufua-
tiliaji na tathmini kwenye kupanga  mipango 
ya maendeleo. Pia alisema kutokuwapo na 
Sera ya ufuatiliaji na tathmini nchini Tanza-
nia na kutotambulika kwa tasnia ya Ufuatiliaji 
na Tathmini kwenye mfumo wa ajira ni tatizo.

Watumishi wa umma wasisitizwa uwajibikaji
Na Renatha 
Msungu,DODOMA

WATUMISHI wa 
umma wamesisitizwa 
uwajibikaji katika se-
hemu zao za  kazi ili 
utendaji wao uwe na 
tija kwa maslahi ma-
pana ya Taifa.

  Mwenyekiti wa 
chama cha wafan-
yakazi wa Mamlaka 
ya Mapato Tanzania 
(TAREWU), Alex Den-
is, alibainisha hayo 
wakati akifungua 
mkutano wa kwanza 
wa chama hicho uli-
ofanyika jijini hapa. 

Alisema dhana ya 
uwajibikaji kwa wa-
tumishi imekuwa iki-
sisitizwa ili kuboresha 
utendaji wa kazi.

  “Leo ni mkutano 
wa Baraza tumeku-
tana ili kujadili malen-
go yetu, TRA kama 
Taasisi nyingine, 
haiwezi kujitenga 
na jamii,kama wa-
tumishi wa Mamlaka 
tulianzisha chama   
kwa lengo la kuima-
risha mahusiano ka-
zini na kutenda kazi 
kwa ufanisi,” alise-

ma.   Pia, kuhakikisha malengo 
ya ukusanyaji wa mapato yana-
fanyika kwa ufanisi. 

Alisema kuwa pamoja na 
mambo mengine, wanashiriki-
ana na mwajiri katika kuzingatia 
weledi wa kazi. 

“Ujumbe ninaobeba kwa wa-

nachama wenzangu ni kufanya 
kazi    kwa bidii na kuleta ush-
irikiano kati yetu na mwajiri ili 
kufikia     malengo tuliyojiwekea 
na kupeleka   chama katika hatua 
nyingine na kila mjumbe awe 
balozi wa kukisemea chama,” 
alisema. 

Na Nebart Msokwa, MBEYA

H
ALMASHAURI ya Wilaya ya 
Mbeya, imeanza kukabiliana na 
udumavu kwa watoto kwa ku-
gawa mizani 95 kwenye vituo vya 

afya na zahanati kwa ajili ya kuwasaidia 
wataalamu kufuatilia uzito wa watoto we-
nye umri  wa chini ya miaka mitano.

Mizani hiyo ilinunuliwa na halmashauri 
hiyo na kukabidhiwa kwenye vituo hivyo na 
Mkuu wa Mkoa wa Mbeya, Juma Homera, 
wakati wa uzinduzi wa awamu ya pili 
wa Kituo cha Afya cha Swaya katika Hal-
mashauri hiyo.

Mkurugenzi Mtendaji wa Halmashauri 
hiyo, Stephen Katemba, alisema waliamua 
kununua mizani hizo kwa ajili ya kutambua 
uzito halisi wa watoto na kulinganisha na 
umri wao ili kujua kama wana tatizo lolote 
la kiafya.

Alisema mkakati huo ni sehemu ya mipa-
ngo ya halmashauri ya kudhibiti udumavu 
wa watoto na utapiamlo huku akidai kuwa 
wataalamu wa afya wa vituo vyote wataku-
wa wanatunza kumbukumbu za kila mwezi.

“Sisi kama halmashauri tumebuni utara-
tibu huu kwa sababu wataalamu wanasema 
kila umri wa mtoto kuna uzito anaotakiwa 
kuwa nao, sasa ili kuwasaidia wataalamu 
wetu tulionao ni vema tununuwe mizani hii 
kwa ajili ya kutusaidia,” alisema Katemba.

Aidha, alisema halmashauri hiyo ni mion-
goni mwa halmashauri ambazo zimenufai-
ka kwa kujenga vituo vingi vya afya kulin-
gana na jiografia yake ilivyo.

Alisema Kituo cha Afya cha Swaya ni 
miongoni mwa vituo vya afya ambavyo 
vimejengwa na Serikali katika Halmashauri 
hiyo huku akieleza kuwa ndicho kituo cha 

Udumavu kwa watoto watafutiwa mwarobaini
kwanza kujengwa kwa kutumia fedha za tozo.

Homera aliupongeza uongozi wa hal-
mashauri hiyo kwa ubunifu huo na kwamba 
imekuwa ya kwanza       kuja na mkakati bora 
wa kukabili    udumavu na utapiamlo. 

Alizitaka halmashauri zingine za mkoa huo 
kuiga utaratibu huo kutokana na tatizo la 
udumavu kuwepo kwenye maeneo yote ya 
mkoa huo hasa maeneo ya vijijini.

“Nakupongeza sana Mkurugenzi na wa-

saidizi wako kwa kuja na mkakati huu mzuri 
sana naamini mizani hizi zikitumika vizuri 
zitatusaidia kukabili tatizo hili kwa kiwango 
kikubwa, sasa naagiza halmashauri zingine 
ziige mfano huu,” alisema Homera.

Aidha kuhusu ujenzi wa Kituo cha Afya 
cha Swaya, Homera alisema kituo hicho 
kimejengwa kwa viwango vinavyostahili na 
kwamba ndio mradi wa kwanza uliojengwa 
kwa fedha za tozo na kukamilika.

Alisema katika taarifa aliyonayo ni kwamba 
kituo hicho kimekamilika kwa asilimia 100 na 
kipo tayari kuanza kutumika na hivyo akaa-
giza Shirika la Umeme nchini (TANESCO) 
kupeleka umeme ili wananchi waendelee 
kupata huduma.

Aliwataka viongozi wa vijiji na wa Kata ya 
Swaya kushirikiana kulinda miundombinu ya 
kituo hicho ili isiharibiwe na wananchi waen-
delee kunufaika nayo kwa muda mrefu.



Ijumaa Aprili 29, 2022 17

tangazo



Ijumaa Aprili 29, 202218

tangazo/ habari

Na Gwamaka Alipipi, 
DODOMA

SERIKALI imeanza kuandaa 
kanuni za kutekeleza sheria ya 
kuwalinda mashahidi na watoa 
taarifa za uhalifu nchini.

Waziri wa Katiba na Sheria, 
Dk. Damas Ndumbaro, alitoa 
taarifa hiyo jana bungeni wakati 
akiwasilisha makadirio ya ma-
pato na matumizi ya wizara hiyo, 
kwa mwaka wa fedha 2022/23. 
Dk. Ndumbaro alisema hatua ya 
kuandaa kanuni hizo imetokana 
na kukosekana kwa ulinzi na us-
alama kwa watoa taarifa hao.

“Kukosekana kwa ulinzi na 
usalama kwa watoa taarifa na 
mashahidi, hali hii inasababisha 
watoa taarifa na mashahidi kusita 
au kutokutoa ushirikiano unaohi-
tajika kwa vyombo vya haki jinai 
katika kutoa taarifa za uhalifu 
kwa kuhofia usalama wao,” alise-
ma Dk. Ndumbaro.

Kadhalika, alisema katika 
kulinda misingi ya utawala wa 
sheria ambayo ni nguzo muhimu 
ya kudumisha amani, utulivu na 
umoja wa kitaifa, wizara yake 
kupitia Ofisi ya Taifa ya Mashtaka 
iliendelea kuratibu shughuli za 
upelelezi wa makosa ya jinai, ku-
fungua na kuendesha mashauri 
ya jinai mahakamani.

Alisema katika  kipindi cha 
Julai, 2021 hadi Machi, mwaka 
huu, Wizara ya Katiba na Sheria 
kupitia Ofisi ya Taifa ya Mash-
taka, iliendesha mashauri ya ji-
nai katika mahakama za wilaya, 
hakimu mkazi, Mahakama Kuu 
na Mahakama ya Rufani na 
kwamba mashauri ya jinai 42,138 
yaliendeshwa. Katika kipindi 
hicho, alisema  mashauri 11,676 
yalihitimishwa,  kati ya hayo 7,117 
yalihitimishwa kwa washtakiwa 
kutiwa hatiani. Dk. Ndumbaro 
alisema katika kipindi cha Julai, 
2021 hadi Machi, mwaka huu, ofi-
si iliendesha  mashauri 871 katika 
mahakama za watoto, kwamba 
mashauri 315 yalihitimishwa na 
mashauri 556 yapo katika hatua 
mbalimbali mahakamani.

Alisema Wizara ya Katiba na 
Sheria kupitia Ofisi ya Taifa ya 
Mashtaka pia imeendelea kush-
ughulikia masuala ya rushwa 
kwa kushirikiana na Taasisi ya 
Kupambana na Kuzuia Rushwa 
(TAKUKURU).

 “Katika kipindi husika ofisi 
ilifanya kikao na vyombo vya 
upelelezi ambavyo ni TAKUKURU 
na Jeshi la Polisi, majalada 28 ya 
mashauri za rushwa yalifanyiwa 
mapitio na majalada 14 yalian-
daliwa hati za mashtaka, ma-
jalada sita yalirudishwa kwa ajili 
ya upelelezi zaidi katika maeneo 
yaliyobainika kuwa na mapungu-
fu, jalada moja lilifungwa kwa ku-
kosa ushahidi na majalada men-
gine saba yanaendelea kufanyiwa 
kazi,” alisema. 

Watoa taarifa 
uhalifu sasa 
kulindwa

DONDOO ZA SOKA 
MAGAZETI YA ULAYA

LIVERPOOL, England

K
OCHA Jurgen Klopp amesiti-
za Liverpool bado wana kila 
kitu cha kufanya katika mch-
ezo wao wa pili wa hatua 

ya nusu fainali ya Ligi ya Mabingwa 
Ulaya dhidi ya Villarreal, licha ya ku-
pata ushindi mnono wa mabao 2-0.

Wekundu hao walipata faida yao 
katika kipindi cha pili cha dakika 
mbili ambapo Pervis Estupinan aliji-
funga na Sadio Mane akafunga la pili.

Wageni walipiga shuti moja pekee 
katika dakika 90, moja ambalo hali-
kuweza kumjaribu golikipa, Alisson 

kwenye lango la Wekundu hao.
Hata hivyo, Klopp hachukulii cho-

chote kabla ya mechi ya marudiano 
nchini Hispania wiki ijayo, akisema 
“Kazi kamili bado imebakia kufanya”. 

“Unacheza mchezo na ni 
2-0 wakati wa ma

pumziko, lazima uwe ma
cho kabisa, lazima uwe

 katika hali nzuri kwa asil
imia 100, uwe na mchezo 

kipindi cha pili kama ul
ivyocheza cha kwanza.

“Hakuna cha kutetea, ukifanya 

hivyo unatoa faida zote ambazo un-
aweza kuwa nazo mara moja.

“Tunajua tunaenda huko na itaku-
wa hali ngumu kwetu, tofauti ya leo 
( juzi) usiku.

“Wachezaji hao, umewaona usiku 
wa leo ( juzi), wanapigana kwa ajili 
ya kocha kwa kila walichonacho. 
Ninachopenda ni kwamba kila mtu 
aliona tunapambana kwa kila kitu 
tulichonacho na ni sawa kila wakati.

“Ikiwa watatushinda kwa matokeo 
ambayo yanawapeleka fainali basi 
wanastahili na kama sivyo, basi tu-
nastahili. Hivyo ndivyo ushindani 
ulivyo.”

   Asema licha ya ushindi waliopata 
bado wanakibarua kizito cha dakika 90...

habari michezo

zisikupite

***

Klopp ainyooshea 
‘kidole’ Liverpool 

PHILLIPS ANUKIA UNITED

KLABU ya Manchester United inataka kutoa pauni mil-
ioni 50 kwa ajili ya kiungo wa Leeds United na Timu ya 
Taifa ya England, Kalvin Phillips mwenye umri wa miaka 
26 msimu ujao. (The Athletic)

DORTMUND, UNITED VITANI

BORUSSIA Dortmund itachuana na Manchester 
United kusaka saini ya mshambuliaji wa Ajax na Timu ya 
Taifa ya Ivory Coast, Sebastien Haller mwenye umri wa 
miaka 27. (Sun)

PEPE, ARSENAL KUTETA

ARSENAL itafanya mazungumzo na nyota wake 
anayeshikilia rekodi ya uhamisho klabuni hapo, Nicolas 
Pepe mwenye umri wa miaka 26 mwishoni mwa msimu 
kuhusu hatima ya winga huyo wa Ivory Coast. (Stand-
ard)

LEWANDOWSKI KUTUA BARCA

BARCELONA inapambana kumsajili mshambuliaji wa 
Bayern Munich, Robert Lewandowski mwenye umri wa 
miaka 33, lakini bado hawajapeleka ofa kwa ajili ya nyota 
huyo wa kimataifa wa Poland. (Fabrizio Romano)

CALVERT-LEWIN AITAKA ARSENAL

MSHAMBULIAJI wa Everton na Timu ya Taifa ya Eng-
land, Dominic Calvert-Lewin mwenye umri wa miaka 25 
angetamani kutua Arsenal kuliko Newcastle. (Football 
Insider)

RODRIGUEZ AJIPANGA

MSHAMBULIAJI wa zamani wa Everton, James 
Rodriguez mwenye umri wa miaka 30, anataka kurejea 
Ulaya ambapo Mcolombia huyo itamlazimu kushusha 
mshahara wake ili kufanikisha mchakato huo. (Star)

RICE AKARIBIA UNITED

KLABU ya Manchester United inajua msimu huu ni 
nafasi nzuri kwao kumsajili kiungo wa kimataifa wa 
England, Declan Rice, kwa sababu washindani wao 
wanaomsaka kiungo huyo wa West Ham mwenye miaka 
23 wamejielekeza zaidi kuboresha nafasi zingine kwenye 
vikosi vyao kama vipaumbele vyao. (Standard)

XHAKA ATAKIWA ROMA

AS Roma inamtaka kiungo wa Arsenal na Timu ya 
Taifa ya Uswisi, Granit Xhaka mwenye umri wa miaka 
29. (Calciomercato)

ALCANTARA AFUNGUKA

KIUNGO wa Liverpool na Hispania, Thiago Alcantara 
mwenye umri wa miaka 31, awali alitakiwa na Man-
chester United kabla ya kutua Anfield, amesema Rio 
Ferdinand ndio mchezaji aliyemvutia. (Vibe with Five 
podcast)

SALIBA KUREJEA ARSENAL

MLINZI wa Ufaransa wa Arsenal, William Saliba mwe-
nye umri wa miaka 21 ambaye kwa sasa anacheza kwa 
mkopo Marseille - anapanga kurejea  mwishoni mwa 
msimu huu. (Teamtalk)

GUEDES KUTUA WOLVES

KLABU ya Wolves inataka kumsajili mshambuliaji wa 
Valencia, Goncalo Guedes mwenye umri wa miaka 25. 
(Telegraph)

Rooney 
apigiwa 
upatu 
Burnley
LONDON, England 

K
OCHA wa Derby inayoshiriki 
Championship, Wayne Rooney 
anaongoza katika watu wa-
naopigiwa upatu kuinoa klabu 

ya Burnley baada ya Sean Dyche ku-
timuliwa.

Burnley inayonolewa na kocha wa 
muda, Mike Jackson imedumu na Sean 
Dyche kwa takribani miaka 10, lakini 
kibarua chake kilifikia tamati baada ya 
kufanya vibaya na kukaribia kushuka 
daraja.

Taarifa zinasema Rooney atachukua 
mikoba hiyo ya kuinoa Burnley endapo 
tu klabu hiyo itashindwa kusalia ndani 
ya Ligi Kuu England.

Rooney alijiunga na Derby kama 
mchezaji na baadaye kocha mwaka 
2020, baada ya kusajiliwa mwaka 2019 
akiwa na mkataba wa miaka miwili, 
ukiwa umesalia kwenye mkataba wake 
wa sasa.

Derby imeshuka mpaka Ligi Daraja 
la Kwanza baada ya kukatwa alama 21 
pamoja na kupambana kusalia katika 
Ligi ya Championship, lakini ilikuwa 
vigumu kutokana na alama walizopok-
onywa.

PARIS, Ufaransa

KOCHA wa Tottenham Hotspur, 
Antonio Conte aliripotiwa yuko 
njiani kujiunga na PSG huku 
akidai anataka alipwe mshahara 
mara mbili anaolipwa sasa.

Habari ilianza kusambazwa 
nchini Ufaransa na Le Parisien 
kuwa kocha huyo alijipeleka 
mwenyewe kwenye klabu hiyo 
inayoshiriki Ligi Kuu Ufaransa, 
Ligue 1, huku akihitaji mkataba 
wa miaka miwili.

Inadaiwa kocha huyo kutoka 
nchini Italia alitaka alipwe kiasi 
cha euro milioni 30 kwa msimu, 
karibia mara mbili ya mshahara 
wake wa sasa ambao ni euro mil-
ioni 17 anaolipwa na Spurs.

Pia kulikuwapo na taarifa 

kuwa Conte, aliiomba PSG kum-
sajili mshambuliaji wa Chelsea, 
Romelu Lukaku ambaye alifanya 
kazi naye akiwa na Inter Milan, 
na kiungo wa sasa wa  Neraz-
zurri, Nicolo Barella, na Mkure-
genzi wa Michezo wa zamani 
wa Roma, Gianluca Petrachi ili 
kuweka mikakati ya usajili.

Lakini gazeti la La Gazzetta 
dello Sport, limethibitisha ku-
zungumza na watu wa karibu 
wa Conte, ambao walisisitiza 
hakuna mazungumzo yoyote 
na kwamba habari hizo ni za 
uzushi.  

“Conte hajafanya mazung-
umzo yoyote na PSG, hizo ni 
habari za uongo,” liliandika 
gazeti la La Gazzetta dello Sport.

Conte akanusha kudai kitita

ZFF, Serikali zakubaliana
kunoa vijana mashuleni
Na Hawa Abdallah,  
ZANZIBAR 

S
HIRIKISHO la Mpira wa Miguu 
Zanzibar (ZFF), limesema lit-
aendelea kushirikiana na Wiz-
ara ya Elimu kupitia Idara ya 

Michezo ili  kukuza maendeleo ya 
soka la vijana hasa waliopo mashuleni.

ZFF hivi sasa inataka kutekeleza 
mpango wake wa soka la vijana 
mashuleni kuanzia ngazi za awali kwa 
watoto wa kike na wakiume.

Hayo yameelezwa katika kikao cha 
pamoja kilichowakutanisha watend-
aji wa Idara ya Michezo ya Wizara  
ya Elimu pamoja na watendaji  wa  
ZFF.

Akizungumza katika kikao hicho, 
Kaimu Mkurugenzi wa Ufundi wa 
ZFF, Salum Ali Haji, alisema shiriki-

sho hilo limedhamiria kutekeleza kwa 
vitendo katika suala la soka la vijana. 

Haji alisema tayari wame
shaandaa mwongozo wa

 mchezo huo wa ku
fundishia mashuleni ili vi

jana wapate mafunzo sahii 
tangu wakiwa darasa la

 kwanza.

Aliongeza mwongozo huo unalenga 
kufundisha katika shule za michezo 
zilizopo katika wilaya 11 za Zanzibar 
ili kuwapata wachezaji na waamuzi 
vijana waliopata mafunzo yanayo-
takiwa.

“Mwongozo huu utasaidia sana 
kukuza sekta ya michezo hasa mpira 

wa miguu kwa kupata wachezaji  
wadogo na wenye kiu ya kushiriki kati-
ka soka mapema sana na hii itatusaid-
ia hata kunyanyuka kisoka,”alisema 
Haji.

Kwa upande wake Mkurugenzi 
Idara ya Michezo wa Wizara ya Elimu, 
Ahmed Abdallah alisema wizara ya 
elimu tayari imeanzisha mpango wa 
michezo mashuleni kwa ngazi ya 
mikoa, hivyo kuwapo kwa mwongozo 
kutoka ZFF itasaidia kuongeza ufanisi 
wa somo hilo.

Alisema baada ya ZFF kuanzisha 
mafunzo katika ngazi za wilaya, ua-
muzi huo utasaidia kwa kiasi kikubwa 
kuongeza hamasa kwa wanafunzi ku-
jihusisha na soka pamoja na uamuzi 
wa mchezo huo wakiwa katika umri 
sahihi wa kujifunza.

Na Adam Fungamwango

STRAIKA wa DTB FC, Amissi Tambwe 
amerejea katika kikosi cha timu hiyo 
tayari kujiandaa na  mechi ya Ligi ya 
Championship dhidi ya Gwambina ita-
kayochezwa wiki ijayo.

Ofisa Mtendaji wa DTB FC, Muhibu 
Kanu,  alisema baada ya kushinda 
mabao 3-1 dhidi ya Mwadui FC, sasa 
kilichobaki ni kusaka ushindi dhidi 
ya Gwambina na kutimiza malengo 
ya kucheza Ligi Kuu Tanzania Bara 
msimu ujao.

Mbali na Tambwe raia wa Burundi, 
ambaye aliwahi kuzichezea Simba na 

Yanga, wachezaji wengine ambao nao 
wametoka kwenye majeruhi na wa-
merejea kikosini ni Mghana Nicolaus 
Gyan na Shafik Batambuze, ambaye  
alikuwa anatumikia adhabu ya kadi 
tatu za njano.

“Malengo yanakwenda vizuri, tu-
meshinda mabao 3-1 dhidi ya Mwadui, 
tumeingia kambini sasa kujiandaa 
kuivaa Gwambina. Tunajua hawapo 
kwenye nafasi nzuri kwa hiyo kwetu 
itakuwa ni mechi ngumu sana, wao 
wanataka kujipapatua kutoshuka 
daraja na sisi tunataka kukaa vizuri 
kileleni ili twende Ligi Kuu. Kwa bahati 
nzuri straika wetu Tambwe amerejea 

baada ya kuwa majeruhi, Gyan naye 
amerudi alikuwa majeruhi, “ alisema 
Kanu.

DTB FC inaongoza katika msima-
mo wa Ligi ya Championship, yenye 
pointi 59 ina nafasi kubwa ya ku-
panda moja kwa moja ikifuatiwa na 
Ihefu yenye pointi 56 huku  Kitayosce  
yenye pointi 53 wakishika nafasi ya 
tatu.

Hata hivyo Gwambina, ambaye 
msimu uliopita ilicheza Ligi Kuu Tan-
zania iko katika hali mbaya, ikishika 
nafasi ya 15 kwenye ligi hiyo yenye 
timu 16 baada ya kujikusanyia pointi 
18.

Tambwe fiti kuivaa Gwambina

kuwa Conte, aliiomba PSG kum-
sajili mshambuliaji wa Chelsea, 
Romelu Lukaku ambaye alifanya 
kazi naye akiwa na Inter Milan, 
na kiungo wa sasa wa  Neraz-
zurri, Nicolo Barella, na Mkure-
genzi wa Michezo wa zamani 
wa Roma, Gianluca Petrachi ili 
kuweka mikakati ya usajili.

Lakini gazeti la La Gazzetta 
dello Sport, limethibitisha ku-
zungumza na watu wa karibu 
wa Conte, ambao walisisitiza 
hakuna mazungumzo yoyote 
na kwamba habari hizo ni za 
uzushi.  

“Conte hajafanya mazung-
umzo yoyote na PSG, hizo ni 
habari za uongo,” liliandika 
gazeti la La Gazzetta dello Sport.

Conte akanusha kudai kitita
Kikosi cha Fountain Gate Princess ya jijini Dodoma kikifanya mazoezi kwa ajili ya kujiandaa na mechi za Ligi Kuu 
ya Wanawake Tanzania ambayo inaendelea kwenye viwanja mbalimbali hapa nchini. PICHA: MPIGAPICHA WETU

Na Mwandishi Wetu

W
AKATI joto la mechi ya 
watani wa jadi likien-
delea kupanda, Kocha 
Mkuu wa Simba, Pablo 

Franco amesema timu yake imejipan-
ga imara kuhakikisha wanaibuka na 
ushindi katika mechi dhidi ya watani 
zao, Yanga itakayochezwa kesho kwe-
nye Uwanja wa Benjamin Mkapa jijini 
Dar es Salaam.

Akizungumza na gazeti hili jana, Pa-
blo alisema anaifahamu vyema Yanga 
na ameshajua ubora na madhaifu ya 
wapinzani wao kupitia mechi mbal-
imbali za ligi hiyo walizocheza.

Pablo alisema kikosi chake hakina 
presha yoyote kuelekea mchezo huo 
na mafanikio ambayo wameyapata 
katika Ligi Kuu Tanzania Bara na 
michuano ya kimataifa hivi karibuni 
yamekuwa ‘mwiba’ unaowasumbua 
watani zao.

Kocha huyo alisema amewaandaa 
wachezaji wake kucheza soka la 
kisasa na kuongeza uzoefu wal-
ioupata kwenye mechi za kimataifa 

walizocheza umewaongezea ari ya 
kupambana kusaka ushindi.

“Tumejipanga kutorudia makosa, 
tunajua tunakutana na timu yenye kiu 
ya ubingwa na mafanikio, ninaamini 
tutaonyesha mchezo mzuri na tuta-
pata matokeo bora, hatuna presha, 
tunajua kiwango chetu ni cha aina 
gani,” alisema Pablo.

Aliongeza anajuwa wapin
zani wao wana kikosi imara, 

hivyo wataongeza umakini
 kila watakapopoteza mpira.

“Tunahitaji kupata ushindi katika 
mchezo huo na matokeo hayo yata-
tusaidia kupunguza kasi ya Yanga 
kuelekea mbio za ubingwa, kama tut-
ashinda yatakuwa ni matokeo mazuri 
ingawa nafahamu haitakuwa kazi 
rahisi, kikosi changu kinaendelea 
kuimarika lakini tumetoka kutumia 
nguvu nyingi kwenye michuano ya 
kimataifa,” alisema Pablo.

Naye Mwenyekiti wa zamani wa 
klabu hiyo, Ismail Rage, amewatahad-
harisha Simba kutowadharau Yanga 
ambao msimu huu imeonekana kuji-

panga kuwavua ubingwa.
“Simba ina faida ya kutoka kwenye 

mechi za kimataifa, ikipata ushindi 
dhidi ya Yanga itawasaidia kurejea 
kwenye ushindani hapa nyumbani, 
ni lazima wafahamu bado mbio za 
ubingwa hazina mwenyewe kwa 
kuangalia idadi ya mechi zilizobakia,” 
Rage alisema.

Naye Mwenyekiti wa Simba, Mur-
taza Mangungu amewatoa hofu wa-
nachama na mashabiki wa timu hiyo 
kwa kusema wamejiandaa kikamilifu 
kupata ushindi na kutotishwa na tam-
bo na wapinzani wao.

“Mikakati ipo sawa, timu inajiandaa 
vizuri na tutahakikisha tunafanya 
vizuri, huku yale maeneo muhimu 
yaliyotakiwa kufanyiwa kazi yame-
shafanyiwa na yanaendelea kufany-
iwa. Wachezaji wetu wanajitambua 
na kujielewa, tunaamini watafanya 
kila linalowezekana kuhakikisha tu-
napata ushindi kwenye mechi hiyo,” 
alisema Mangungu.

Katika mechi ya mzunguko wa 
kwanza iliyochezwa Desemba 11, 
mwaka jana timu hizo zilitoka suluhu.

   Pablo afunguka watakuwa mwiba katika 
dabi hiyo ili kuwavuruga watani zao ambao...

UKurasa  22Rooney apigiwa upatu Burnley

Kiungo wa Simba, Jonas Mkude (kushoto), akiwania mpira dhidi ya Muzamiru Yassin wa timu hiyo katika 
mazoezi ya kujiandaa na mechi ya Ligi Kuu Tanzania Bara dhidi ya Yanga itakayochezwa kesho kwenye 
Uwanja wa Benjamin Mkapa jijini Dar es Salaam. PICHA: SIMBA SC

Na Saada Akida

UONGOZI wa Yanga umesema timu yao 
itashuka dimbani kivingine tofauti na 
ilivyozoeleka ili kuhakikisha wanafikia 
malengo ya kuvuna pointi tatu dhidi 
ya watani zao, Simba katika mechi ya 
marudiano ya Ligi Kuu Tanzania Bara 
itakayochezwa kesho kwenye Uwanja 
wa Benjamin Mkapa jijini Dar es Salaam.

Mgeni rasmi katika mechi hiyo ni 
Waziri wa Nchi Ofisi ya Rais Tawala za 
Mikoa na Serikali za Mitaa, Innocent 
Bashungwa.

Akizungumza na gazeti hili jana, 
Kocha Mkuu wa Yanga, Nesreddine Nabi 
alisema licha ya kutokuwa sehemu ya 
mchezo huo, atamaliza mikakati yake 
mazoezini kwa kuwapa mbinu za kiu-
fundi ‘mpya’ ili kuhakikisha wanafikia 
malengo yao.

Nabi alisema anafurahi kuona 
wachezaji wake wote wako kamili 
kucheza mchezo huo na sasa anaendelea 
kuwaimarisha kwa kuwaongezea mbinu 
tofauti ambazo hazifahamiki.

“Nina uhakika wa kumkosa mchezaji 
mmoja pekee katika timu yangu, Ya-
couba Sogne, lakini wengine wote wako 
tayari kwa mchezo, nina kikosi kamili 
nafikiri kutakuwa na mabadiliko ma-
dogo katika kikosi kulingana na mbinu 
tutakazoingia nazo katika mchezo huo,” 
alisema na kuongeza.

“Tuna nafasi kubwa ya kuchagua watu 
bora ambao tutawaona wako tayari 
kutupa ushindi, hii mechi tunatakiwa 
kushinda kwa namna yoyote, licha ya 
mchezo huo kuwa mgumu kwa sababu 
ya wapinzani wetu Simba wako vizuri 
na wametoka kucheza michuano ya 
kimataifa,” alisema Nabi.

Aliongeza kwa sasa bado hajapata 
mwanga wa kiungo gani anaweza kuan-
za katika kikosi cha kwanza kwa sababu 
kila mmoja anafanya vizuri katika ma-
zoezi na kuhakikisha kuwapo na mab-
adiliko katika nafasi hiyo.

“Nahitaji kupata ushindi katika mch-
ezo huu, kuna kazi ya kuchagua maw-
inga wa pembeni ambao watakuwa na 
kasi kulingana na uchezaji wa mpinzani 
wangu Simba anavyocheza,” alisema 
kocha huyo.

Mwenyekiti wa Yanga, Mshindo Msolla 
alisema msimu huu wamejipanga vizuri 
kuhakikisha wanatwaa ubingwa lakini 
pia watapenda kuona mashabiki wakiji-
tokeza kwa wingi katika mchezo huo wa 
kesho.

“Kulingana na ukubwa wa mechi hiyo 
tunaomba mashabiki wajitokeze kwa 
sababu tunadhamira ya kushinda mch-
ezo wa Jumamosi,” alisema Msolla.

Nabi : Tutaingia 
uwanjani kibabe

Simba yajipanga
kulinda heshima

------------------------------

